Tiliv Enfomasyon pou Paran Elév sou NYSESLAT

Konséy Direkté pou Eta New York la etabli estanda aprantisaj pou tout moun k ap aprann lang Angle, ki
pral lekol nan Eta New York la. Pou aplike Lwa pou pa Kite Okenn Timoun Déye a (lwa NCLB, ki vle di
"No Child Left Behind Act™), Depatman an konpoze yon tés pou bay chak ane pou mezire pwogre elév yo
pou rive satisfé estanda sa yo. Teés sa a rele Tés Rannman pou Eta New York nan Angle kom Dezyem
Lang (ki gen pou non kout NYSESLAT, nan lang angle).

Tiliv enfomasyon sa a esplike NYSESLAT, epi li montre kouman li mezire rannman moun k ap aprann
lang Angle. Nan tiliv sa a, paran yo kapab aprann tou kisa yo kapab fé pou ede pitit yo bay bon rannman
nan NYSESLAT.

Poukisa nou bezwen gen NYSESLAT?

Lwa Education Eta New York 3204 la ak Lwa federal NCLB, egzije pou tout moun k ap aprann lang
Angle, depi jadendanfan jiska klas 12yem, pase nan yon evalyasyon chak ane pou mezire konpetans yo
nan lang Angle, pou gade kouman yo tande, pale, li, ak ekri lang lan, epi pou swiv pwogré yo fé chak ane
pou yo vin konpetan. NYSESLAT ede lekdl yo gade sou ki estanda yo bezwen konsantre, pou fé elév k
ap aprann Angle yo rive gen konpetans ki pral pémét yo travay byen nan lekol.

Kilé yo pral bay tes la?

NYSESLAT genyen kat ti tes diferan : Tande, Pale, Li ak Ekri. An 2008, yo pral bay seksyon tes sou Pale a
14 avril - 16 me. Yo pral bay seksyon sou Tande, Li, ak Ekri yo 5 me - 16 me. Lekol pitit ou pral detemine ki
jou nan dat sa yo yap bay chak nan kat tés sa yo.

Ki kalite repons yo pral mande elév yo pou yo bay?

Yo pral mande elév yo pou yo reponn kat kalite kesyon diferan: chwa miltip, repons kout ekri, repons ekri

long, ak repons nan bouch. Tablo pi ba la a montre diferan kalite repons ki genyen nan chak seksyon tes
la.

Seksyon tés la Kalite kesyon yo
Chwa miltip Repons ekri kout | Repons ekri long Reggﬂig‘a”
Tande v
Pale v
Li v
Ekri v v v

Kouman nou fé konnen si NYSESLAT mezire rannman elév la pou yon estanda ki wo?

Gen plizyé edikaté ki analize chak kesyon nan tés la byen. Se sélman si yo wé yon kesyon gen yon nivo
kalite aseptab, yo apwouve kesyon an pou li nan tes la. Komité edikaté a gade kesyon pou tés yo tou, pou
we si yo ekitab pou elev ki lekol nan Eta New York la, ki soti nan tout 10t peyi sou laté, oubyen ki soti
nan plizye kote diferan andedan Eta a.

Yo eseye kesyon tés yo tou nan saldeklas avek elév k ap aprann Angle, pou wé si direktiv yo kle ak fasil
pou swiv, epi si tés yo enteresan pou elév yo, epi si yo bay endikasyon ki séten sou rannman elev yo.
Avek metdd sa a, pwodwi final la — ki genyen kesyon, direktiv, ak chema yo - garanti pou | fasil pou
swiv epi enteresan pou elév ak pou pwofesé yo. Menm si tés yo mande elév yo fe yon efd, kesyon yo,
grafik yo, ak istwa yo kapte atansyon elev yo, epi yo montre menm aktivite yo fé chak jou yo. Paran elév
yo mét séten tés yo pral mezire kisa chak elév aprann, epi yo pral bay enfomasyon enpotan sou konpetans
elév yo nan lang Angle.

Ki moun ki pral bay not pou tés yo?

Moun ki bay not NYSESLAT yo, se pwofese nan Eta New York ki resevwa fomasyon espesyal pou bay
not pou repons ekri ak repons nan bouch elev bay.

Kouman NYSESLAT mezire si elév yo ap fé pwogre pou yo vin konpetan nan lang angle?

Kom rezilta tés yo bay elev yo, pwofesé yo, ak paran yo yon rap0 objektif sou fos ak sou feblés chak elév
nan konpetans li nan lang Angle pou tande, pou pale, pou li, ak pou ekri lang lan, NESESLAT pral ede
we si elev sa yo ap fé bon jan pwogre pou yo vin konpetan nan lang Angle. Sa rezilta tés yo pral fe pou
lekol yo tou, se ede yo konsantre sou metod pou aprann elév yo pi byen kouman yo ka vin konpetan nan
lang Angle.

Kisa paran elév yo kapab fe pou ede pitit yo?

Edikaté nan Eta New York yo konseye paran yo anpil pou yo vini nan klas yo epi pale ak pwofese yo le
yo kapab, pou montre pitit yo enpotans yo bay edikasyon. Edikaté yo konnen jan se yon bagay enpotan lé
elév we paran yo ap ba yo sipd. Epi gen etid ki montre paran yo gen enfliyans sou pitit yo. Tankou
jounal Knight-Ridder la di, "Lé paran yo patisipe — pa selman lakay yo, men nan lekol la tou — timoun yo
gen tandans fe pi gwo not nan tes, yo vin lekol pi souvan, yo rete lekol pi lontan, epi yo gen tandans
kontinye edkasyon yo pi ta, nan nivo ki pi wo. Enpotans moun bay edikasyon, nan yon fanmi, kapab fé
yon diferans ant bon ak move rannman. Se poutét sa nou ankouraje paran yo pran kontak regilyéman ak
lekol yo sou pwogre pitit yo.

Gen anpil 10t bagay anko paran elév yo kapab fé pou ede pitit yo pare pou NYSESLAT. Paran elév yo
dwe veye pou pitit yo domi ase, epi pou manje yo nourisan ak byen ekilibre, anvan yo pran tes la. Paran
elev yo kapab ede pitit yo bay bon rannman tou, si yo ede elév yo pran tes la ak ke poze. Si paran yon
elév ede | gen konfyans nan tét li pou pran tés la, sa kapab fé not elév la pi bon. Paran elév yo dwe li ak
analize, ansanm ak pitit yo, tout enfomasyon yo resevwa sou kesyon pran tés la. Paran yo dwe ankouraje
elév yo tou, pou yo travay pi byen, an menm tan an fé elév yo sonje yo pa oblije konnen repons pou chak
kesyon. Gen kesyon ki kapab parét difisil, men elév yo dwe kontinye fé efd pou bay pi bon rannman yo
kapab.

Ou ka jwenn egzanp sou kesyon ki nan NYSESLAT yo, si w gade nan sit Enténét Depatman Edikasyon nan
Eta New York la, nan adrés http://emsc.nysed.gov/osa/nyseslat/samplers.ntm.  Nou ankouraje paran
elev yo gade egzanp sa yo avek pitit yo anvan tes la.

Lekol nan Eta New York yo envite paran elév yo jwe yon wol aktif nan edikasyon pitit yo.

